
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

Ո Ր Ո Շ ՈՒ Մ

_____________ 2017 թվականի N _____-Ն

ՍՏՈՒԳՄԱՆ ԿԱՄ ԱՅԼ ԿԵՐՊ ՀԱՐ​ԿԱ​ՅԻՆ ՊԱՐՏԱՎՈՐՈՒԹՅՈՒՆՆԵՐԻ ՀԱՇՎԱՐԿՄԱՆ ԻՐԱԿԱՆԱՑՈՒՄԸ ՀԱՐԿ ՎՃԱՐՈՂԻ, ՀԱՐԿ ՎՃԱՐՈՂԻ ՊԱՇՏՈՆԱՏԱՐ ԱՆՁԻ ԲԱՑԱԿԱՅՈՒԹՅԱՆ ԿԱՄ Ի ՀԱՅՏ ԵԿԱԾ ԱՅԼ ՀԱՆԳԱՄԱՆՔՆԵՐԻ ՀԵՏԵՎԱՆՔՈՎ ԱՆՀՆԱՐԻՆ ԴԱՌՆԱԼՆ ԱՐՁԱՆԱԳՐԵԼՈՒ ԿԱՐԳԸ ՍԱՀՄԱՆԵԼՈՒ ՄԱՍԻՆ

Հիմք ընդունելով Հայաստանի Հանրապետության հարկային օրենսգրքի 44-րդ հոդվածի 4-րդ մասը` Հայաստանի Հանրապետության կառավարությունը որոշում է.

1. Սահմանել ստուգման կամ այլ կերպ հար​կա​յին պարտավորությունների հաշվարկման իրականացումը հարկ վճարողի, հարկ վճարողի պաշտոնատար անձի բացակայության կամ ի հայտ եկած այլ հանգամանքների հետևանքով անհնարին դառնալն արձանագրելու կարգը` համաձայն հավելվածի:
2. Սույն որոշումն ուժի մեջ է մտնում 2018 թվականի հունվարի 1-ից:
Հավելված

ՀՀ կառավարության 2017 թվականի
___________-ի -ի N ______-Ն որոշման

Կ Ա Ր Գ 

ՍՏՈՒԳՄԱՆ ԿԱՄ ԱՅԼ ԿԵՐՊ ՀԱՐ​ԿԱ​ՅԻՆ ՊԱՐՏԱՎՈՐՈՒԹՅՈՒՆՆԵՐԻ ՀԱՇՎԱՐԿՄԱՆ ԻՐԱԿԱՆԱՑՈՒՄԸ ՀԱՐԿ ՎՃԱՐՈՂԻ, ՀԱՐԿ ՎՃԱՐՈՂԻ ՊԱՇՏՈՆԱՏԱՐ ԱՆՁԻ ԲԱՑԱԿԱՅՈՒԹՅԱՆ ԿԱՄ Ի ՀԱՅՏ ԵԿԱԾ ԱՅԼ ՀԱՆԳԱՄԱՆՔՆԵՐԻ ՀԵՏԵՎԱՆՔՈՎ ԱՆՀՆԱՐԻՆ ԴԱՌՆԱԼՆ ԱՐՁԱՆԱԳՐԵԼՈՒ

 

1. Սույն կարգով կանոնակարգվում են հարկային մարմնի համապատասխան պաշտոնատար անձի (այսուհետ` ստուգում իրականացնող անձ) կողմից հարկ վճարողի, հարկ վճարողի պաշտոնատար անձի բացակայության կամ ի հայտ եկած այլ հանգամանքների հետևանքով ստուգման կամ այլ կերպ (այդ թվում՝ ուսումնասիրությամբ) հարկային պարտավորությունների հաշվարկման իրականացման անհնարին դառնալն արձանագրելու հետ կապված հարաբերությունները:

2. Սույն կարգի իմաստով ստուգման կամ այլ կերպ հարկային պարտավորությունների հաշվարկման իրականացման անհնարին դառնալն արձանագրելու հիմքեր են համարվում, մասնավորապես`

1) հարկ վճարողի (այդ թվում` հաշվառումից հանված անհատ ձեռնարկատիրոջ), հարկ վճարողի պաշտոնատար անձի բացակայությունը, այդ թվում` հիվանդության, արձակուրդում, գործուղման մեջ գտնվելու կամ այլ հիմքերով աշխատանքից բացակայելը, Հայաստանի Հանրապետության տարածքից դուրս գտնվելը, բացառությամբ թեմատիկ ստուգումը և (կամ) հսկիչ գնման ուսումնասիրությունը փաստացի սկսելու դեպքերի.
2) ստուգման և (կամ) ուսումնասիրության (այսուհետ՝ ստուգում) հանձնարարագրին ծանոթանալուց և հանձնարարագրում ստուգման անցկացման մասին ծանուցված լինելու վերաբերյալ նշագրում կատարելուց հրաժարվելը, բացառությամբ թեմատիկ ստուգումը և (կամ) հսկիչ գնման ուսումնասիրությունը փաստացի սկսելուց հետո հանձնարարագրին ծանոթանալուց և համապատասխան նշագրում կատարելուց հրաժարվելու դեպքերի.

3) ստուգում իրականացնող անձանց ստուգման նպատակին և ստուգմամբ ընդգրկված հարցերին առնչվող օրինական պահանջները չկատարելը.

4) ստուգում իրականացնող անձանց պահանջով ստուգման նպատակին և ստուգմամբ ընդգրկված հարցերին առնչվող փաստաթղթեր և տվյալներ չտրամադրելը:
3. Սույն կարգի իմաստով «հարկ վճարող», «հարկ վճարողի պաշտոնատար անձ» հասկացություններն ունեն Հայաստանի Հանրապետության հարկային օրենսգրքով տրված սահմանումների իմաստն ու նշանակությունը:

4. Ստուգման հանձնարարագրի հրապարակումից հետո՝ մինչև ստուգումը փաստացի սկսելը, սույն կարգի 2-րդ կետի 1-ին և 2-րդ ենթակետերով նախատեսված որևէ հիմքի առկայության դեպքում ստուգում իրականացնող անձը հանձնարարագրի՝ հարկային մարմնի կողմից կնքված պատճենը և գրավոր ձևակերպված օրինական պահանջը պատվիրված փոuտով (uտանալու մաuին ծանուցմամբ) ուղարկում է հարկ վճարողին: Պատվիրված նամակը հարկ վճարողի բացակայության կամ այլ հիմքով վերադարձվելու օրը կամ դրան հաջորդող առաջին աշխատանքային օրը, իսկ գրավոր ձևակերպված օրինական պահանջը և հանձնարարագրի՝ հարկային մարմնի կողմից կնքված պատճենը պատվիրված փոստով ստանալու դեպքում ստուգում իրականացնող անձանց օրինական պահանջները չկատարելու պայմաններում` պատվիրված փոստը ստանալուց հետո գրավոր ձևակերպված օրինական պահանջի կատարման ժամկետը լրանալու օրվան հաջորդող առաջին աշխատանքային օրը ստուգում իրականացնող անձը կազմում է արձանագրություն (համաձայն օրինակելի ձևի) ստուգման կամ այլ կերպ հարկային պարտավորությունների հաշվարկման իրականացումն անհնարին դառնալու վերաբերյալ` արձանագրությանը կցելով վերջինիս պատշաճ ծանուցումը, ինչպես նաև այլ հավաստող փաստաթղթեր:

5. Ստուգումը փաստացի սկսելուց հետո սույն կարգի 2-րդ կետով նախատեսված որևէ հիմքի (բացառությամբ հարկ վճարողի պաշտոնատար անձանց բացակայության) առաջացման դեպքում ստուգում իրականացնող անձը գրավոր ձևակերպված օրինական պահանջը առձեռն ներկայացնում է հարկ վճարողին: Հարկ վճարողի, հարկ վճարողի պաշտոնատար անձանց բացակայության հանգամանքը հայտնի դառնալու օրը, ինչպես նաև ներկայացված օրինական պահանջը առձեռն ստանալուց հրաժարվելու դեպքում՝ ներկայացման օրը կամ դրան հաջորդող առաջին աշխատանքային օրը, իսկ ստանալու դեպքում՝ գրավոր ձևակերպված օրինական պահանջի կատարման ժամկետը լրանալուց հետո ստուգում իրականացնող անձանց օրինական պահանջները կատարելուց հրաժարվելու գործողությունները շարունակելու պայմաններում` գրավոր ձևակերպված օրինական պահանջի կատարման ժամկետը լրանալու օրը կամ դրան հաջորդող առաջին աշխատանքային օրը ստուգում իրականացնող անձը կազմում է արձանագրություն (համաձայն օրինակելի ձևի) հարկային պարտավորությունների հաշվարկման իրականացումն անհնարին դառնալու և (կամ)  հարկ վճարողի խոչընդոտող գործողությունների վերաբերյալ` արձանագրությանը կցելով անհրաժեշտ փաստաթղթեր:   

6. Արձանագրության, ինչպես նաև կից նյութերի պատճեններն ստուգում իրականացնող անձանց, իսկ վկաներ ներգրավված լինելու դեպքում` նաև վկաների (որոնք չեն կարող լինել հարկային ծառայողներ) կողմից ստորագրվելուց հետո առձեռն կամ փոստով (uտանալու մաuին ծանուցմամբ) ուղարկվում են հարկ վճարողին:

7. Հարկ վճարողի բացակայության կամ այլ հիմքով արձանագրությունը վերադարձվելու դեպքում արձանագրությանը կցվում են փոստային առաքման թերթիկը և այլ նյութեր, և արձանագրությունը կարվում է հարկ վճարողի հարկային գործում:

8. Ներկայացված արձանագրությունը ստորագրում է նաև հարկ վճարողի պաշտոնատար անձը, իսկ առարկություններ ունենալու դեպքում դրանց մասին նշում է կատարվում արձանագրության մեջ: Առարկություններն ընդունվելու դեպքում գրավոր հիմնավորումը կցվում է արձանագրությանը, կարվում հարկ վճարողի հարկային գործում, և հարուցված վարույթը կարճվում է, ինչի մասին 2 աշխատանքային օրվա ընթացքում գրավոր ծանուցվում է հարկ վճարողին: Արձանագրությունը կազմող` ստուգում իրականացնող անձի գրավոր հիմնավորմամբ առարկությունները չընդունվելու դեպքում (գրավոր հիմնավորումը կցվում է կազմված արձանագրությանը) արձանագրությունը և կից նյութերը կարվում են հարկ վճարողի հարկային գործում, իսկ դրանց պատճենը 3 աշխատանքային օրվա ընթացքում առձեռն հանձնվում կամ փոստով ուղարկվում է հարկ վճարողին: Այս դեպքում, ինչպես նաև հարկ վճարողի բացակայության կամ այլ հիմքով արձանագրությունը վերադարձվելու կամ հարկ վճարողի կողմից ստացվելու, սակայն ստուգում իրականացնող անձանց օրինական պահանջները կատարելուց հրաժարվելու գործողությունները շարունակելու դեպքում արձանագրությունը կազմելու օրվանից հարկային պարտավորություններ առաջանալու`  Հայաստանի Հանրապետության հարկային օրենսգրքի 44-րդ հոդվածի  2-րդ մասով սահմանված վաղեմության ժամկետը կասեցվում է:
9. Հարկային մարմինն իր լիազորությունների սահմաններում հարկային հսկողության և վարչարարության շրջանակներում ձեռնարկում է միջոցներ հարկ վճարողի կամ հարկ վճարողի պաշտոնատար անձանց գտնվելու վայրի մասին տեղեկություններ uտանալու, ինչպես նաև հարկային պարտավորությունների հաշվարկման անհնարինությունը դադարելու վերաբերյալ հավաստիանալու նպատակով:

10. Հարկային պարտավորությունների հաշվարկումն անհնարին դարձնող հանգամանքների վերացման, ինչպես նաև խոչընդոտող գործողությունները դադարեցնելու մասին հարկ վճարողի կողմից դիմում (այդ թվում՝ էլեկտրոնային) ներկայացվելու դեպքում վաղեմության ժամկետի ընթացքը շարունակվում է համապատասխան հիմքերը հայտնի դառնալու կամ հարկ վճարողի դիմումը հարկային մարմին մուտքագրվելու օրվան հաջորդող օրվանից սկսած:
11. Հարկային մարմնի կողմից ձեռնարկված միջոցների արդյունքների վերաբերյալ համապատասխան փաստաթղթերը կարվում են հարկ վճարողի հարկային գործում:
ՕՐԻՆԱԿԵԼԻ Ձև
 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆՆ ԱՌԸՆԹԵՐ ՊԵՏԱԿԱՆ ԵԿԱՄՈՒՏՆԵՐԻ ԿՈՄԻՏԵ
 Ա Ր Ձ Ա Ն Ա Գ Ր ՈՒ Թ Յ ՈՒ Ն  N ________

 

ՀԱՐԿԱՅԻՆ ՊԱՐՏԱՎՈՐՈՒԹՅՈՒՆՆԵՐԻ ՀԱՇՎԱՐԿՈՒՄՆ ԱՆՀՆԱՐԻՆ ԴԱՌՆԱԼՈՒ ՎԵՐԱԲԵՐՅԱԼ

 
	 «____» _____________ 20____ թ.
	 __________________

	 
	  (կազմման վայրը)


 
Համաձայն Հայաստանի Հանրապետության կառավարությանն առընթեր պետական եկամուտների կոմիտեի նախագահի 20___ թ. ________________ ______ N____________ հանձնարարագրի ______________________________________ հարկային տեսչություն-վարչության պետի 20___ թ. ________________ ______ N____________ հանձնարարագրի`

 
	 _______________________
	 ((((((((

	 (տնտեսավարող սուբյեկտի անվանումը)
	 (հարկ վճարողի հաշվառման համարը)


 
մոտ ստուգման իրականացումը և հարկային պարտավորությունների հաշվարկումը հնարավոր չէ հետևյալ հիմնավորմամբ`_______________________________________

______________________________________________________

______________________________________________________

______________________________________________________

______________________________________________________

______________________________________________________

Արձանագրությանը կցվում են (փաստաթղթեր, տվյալներ, տեղեկություններ, դրանց պատճենները)`

 _______________________________________________________________________

(կցվող փաստաթղթերի քանակը` թվերով և տառերով)
 
Արձանագրությունը կազմող ստուգում իրականացնող անձինք`

 _______________________________________________________________________

(պաշտոնը, անունը, ազգանունը, ստորագրությունը)
________________________________________________________________________

(պաշտոնը, անունը, ազգանունը, ստորագրությունը)
Հարկ վճարողի պաշտոնատար անձինք`

 _______________________________________________________________________

(պաշտոնը, անունը, ազգանունը, ստորագրությունը)
________________________________________________________________________

(պաշտոնը, անունը, ազգանունը, ստորագրությունը)
________________________________________________________________________

(պաշտոնը, անունը, ազգանունը, ստորագրությունը)
Վկա (վկաներ)

________________________________________________________________________

(անունը, ազգանունը, ստորագրությունը)
________________________________________________________________________

 (անունը, ազգանունը, ստորագրությունը)
 
Արձանագրության պատճենը հարկ վճարողի պաշտոնատար անձին հանձնելու ամuաթիվը` ______ ____________________ 20_____թ.

Ստացա արձանագրության պատճենը

 _________________________________________________________________________

 (պաշտոնատար անձի պաշտոնը, անունը, ազգանունը, ստորագրությունը)
 
Արձանագրված փաստերի վերաբերյալ

առարկություններ չունեմ ___________________________________________________

 (պաշտոնատար անձի պաշտոնը, անունը, ազգանունը, ստորագրությունը)
 
Ունեմ առարկություններ ___________________________________________________

(պաշտոնատար անձի պաշտոնը, անունը, ազգանունը, ստորագրությունը)
 
Առարկությունները կցվում են (առդիր` _________ էջ)

կամ

_______________________________________________________________________________________________

(Արձանագրությունը կազմողների կողմից գրառում արձանագրությունը ստորագրելուց կամ արձանագրության պատճենը ստանալուց հրաժարվելու կամ նշված գործողությունների անհնարինության մասին)

ՀԻՄՆԱՎՈՐՈՒՄ
«ՍՏՈՒԳՄԱՆ ԿԱՄ ԱՅԼ ԿԵՐՊ ՀԱՐ​ԿԱ​ՅԻՆ ՊԱՐՏԱՎՈՐՈՒԹՅՈՒՆՆԵՐԻ ՀԱՇՎԱՐԿՄԱՆ ԻՐԱԿԱՆԱՑՈՒՄԸ ՀԱՐԿ ՎՃԱՐՈՂԻ, ՀԱՐԿ ՎՃԱՐՈՂԻ ՊԱՇՏՈՆԱՏԱՐ ԱՆՁԻ ԲԱՑԱԿԱՅՈՒԹՅԱՆ ԿԱՄ Ի ՀԱՅՏ ԵԿԱԾ ԱՅԼ ՀԱՆԳԱՄԱՆՔՆԵՐԻ ՀԵՏԵՎԱՆՔՈՎ ԱՆՀՆԱՐԻՆ ԴԱՌՆԱԼՆ ԱՐՁԱՆԱԳՐԵԼՈՒ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1.  Իրավական ակտի ընդունման անհրաժեշտությունը
Նախագիծը մշակվել է ի կա​տա​​​​րումն Հա​յաս​տա​​​նի Հանրապետության վարչապետի 19.01.2017թ. N35-Ա որոշմամբ հաստատված «Հայաստանի Հանրապետության hարկային օրենսգրքի կի​րար​կումն ապա​​հովող միջո​ցա​ռումների ցանկի» 3-րդ կետի: Նախագծի ընդունման անհրաժեշտությունը պայմանավորված է ՀՀ Ազգային ժողովի կողմից 2016 թվականի հոկտեմբերի 4-ին ըն​դուն​ված` Հայաստանի Հանրապետության հարկային օրենսգրքով  (այսուհետ՝ Օրենսգիրք) սահմանված պահանջների կատարմամբ:

2. Ընթացիկ իրավիճակը և խնդիրները 

Հայաստանի Հանրապետության կառավարության 29.07.2010թ. N972-Ն որոշմամբ սահմանված է «Հարկային մարմնի համապատասխան պաշտոնատար անձի կողմից հարկ վճարողի, հարկ վճարողի պաշտոնատար անձանց բացակայության կամ խոչընդոտող այլ գործողությունների հետևանքով ստուգման կամ այլ կերպ հարկային պարտավորությունների հաշվարկման հարկային մարմինների ձախողման փաստն արձանագրելու կարգը»: Օրենսգրքի ընդունվելուց հետո գործող կարգն անհրաժեշտ է համապատասխանեցնել Օրենսգրքի պահանջներին:

3. Տվյալ բնագավառում իրականացվող քաղաքականությունը

Օրենսգրքի 44-րդ հոդվածի 2-րդ մասի համաձայն Օրենսգրքի 17-րդ բաժնով սահմանված կարգով իրականացվող ստուգումների և օրենսգրքի 343-րդ հոդվածի 5-րդ մասի 2-6-րդ կետերով սահմանված ուսումնասիրությունների արդյունքում Օրենսգրքի և վճարների վերաբերյալ Հայաստանի Հանրապետության օրենքների պահանջների խախտումներ հայտնաբերելու դեպքում հարկային պարտավորություններ չեն կարող առաջանալ, եթե տվյալ խախտումը հայտնաբերվել է այն կատարելու հարկային տարվան անմիջապես հաջորդող երրորդ հարկային տարին լրանալուց հետո, իսկ Օրենսգրքի` անշարժ գույքի հարկին և փոխադրամիջոցների գույքահարկին վերաբերող բաժինների պահանջների խախտումներ հայտնաբերելու դեպքում` հարկային պարտավորություններ չեն կարող առաջանալ, եթե տվյալ խախտումը հայտնաբերվել է այն կատարելու հարկային տարվան անմիջապես հաջորդող տասներորդ հարկային տարին լրանալուց հետո:
Նույն հոդվածի 4-րդ մասի համաձյան` վաղեմության ժամկետի ընթացքը կասեցվում է, եթե հարկ վճարողի, հարկ վճարողի պաշտոնատար անձի բացակայության կամ ի հայտ եկած այլ հանգամանքների հետևանքով անհնարին է դառնում ստուգման կամ այլ կերպ հարկային պարտավորությունների հաշվարկման իրականացումը: Վաղեմության ժամկետի ընթացքը կասեցվում է այդ հիմքերի (կամ դրանցից որևէ մեկի) առկայությունը հարկային մարմնի համապատասխան պաշտոնատար անձի կողմից Հայաստանի Հանրապետության կառավարության սահմանած կարգով արձանագրվելու պահից:
4. Կարգավորման նպատակը և բնույթը

Նախագծի նպատակն է Օրենսգրքի պահանջներին համապատասխան սահմանել ստուգման կամ այլ կերպ հար​կա​յին պարտավորությունների հաշվարկման իրականացումը հարկ վճարողի, հարկ վճարողի պաշտոնատար անձի բացակայության կամ ի հայտ եկած այլ հանգամանքների հետևանքով անհնարին դառնալն արձանագրելու կարգը:
5. Նախագծի մշակման գործընթացում ներգրավված ինստիտուտները և անձինք 
Նախագիծը մշակվել է Հայաստանի Հանրապետության կառավարությանն առնթեր պետական եկամուտների կոմիտեի կողմից:
6. Ակնկալվող արդյունքը 
Նախագծի ընդունման արդյունքում կսահմանվի ստուգման կամ այլ կերպ հար​կա​յին պարտավորությունների հաշվարկման իրականացումը հարկ վճարողի, հարկ վճարողի պաշտոնատար անձի բացակայության կամ ի հայտ եկած այլ հանգամանքների հետևանքով անհնարին դառնալն արձանագրելու կարգը:
ՏԵՂԵԿԱՆՔ
«ՍՏՈՒԳՄԱՆ ԿԱՄ ԱՅԼ ԿԵՐՊ ՀԱՐ​ԿԱ​ՅԻՆ ՊԱՐՏԱՎՈՐՈՒԹՅՈՒՆՆԵՐԻ ՀԱՇՎԱՐԿՄԱՆ ԻՐԱԿԱՆԱՑՈՒՄԸ ՀԱՐԿ ՎՃԱՐՈՂԻ, ՀԱՐԿ ՎՃԱՐՈՂԻ ՊԱՇՏՈՆԱՏԱՐ ԱՆՁԻ ԲԱՑԱԿԱՅՈՒԹՅԱՆ ԿԱՄ Ի ՀԱՅՏ ԵԿԱԾ ԱՅԼ ՀԱՆԳԱՄԱՆՔՆԵՐԻ ՀԵՏԵՎԱՆՔՈՎ ԱՆՀՆԱՐԻՆ ԴԱՌՆԱԼՆ ԱՐՁԱՆԱԳՐԵԼՈՒ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
«Ստուգման կամ այլ կերպ հար​կա​յին պարտավորությունների հաշվարկ​ման իրականացումը հարկ վճարողի, հարկ վճարողի պաշտոնատար անձի բացակայության կամ ի հայտ եկած այլ հանգամանքների հետևանքով անհնարին դառնալն արձանագրելու կարգը սահմանելու մասին» Հայաստանի Հանրապետության կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:
ՏԵՂԵԿԱՆՔ
«ՍՏՈՒԳՄԱՆ ԿԱՄ ԱՅԼ ԿԵՐՊ ՀԱՐ​ԿԱ​ՅԻՆ ՊԱՐՏԱՎՈՐՈՒԹՅՈՒՆՆԵՐԻ ՀԱՇՎԱՐԿՄԱՆ ԻՐԱԿԱՆԱՑՈՒՄԸ ՀԱՐԿ ՎՃԱՐՈՂԻ, ՀԱՐԿ ՎՃԱՐՈՂԻ ՊԱՇՏՈՆԱՏԱՐ ԱՆՁԻ ԲԱՑԱԿԱՅՈՒԹՅԱՆ ԿԱՄ Ի ՀԱՅՏ ԵԿԱԾ ԱՅԼ ՀԱՆԳԱՄԱՆՔՆԵՐԻ ՀԵՏԵՎԱՆՔՈՎ ԱՆՀՆԱՐԻՆ ԴԱՌՆԱԼՆ ԱՐՁԱՆԱԳՐԵԼՈՒ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ  ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
«Ստուգման կամ այլ կերպ հար​կա​յին պարտավորությունների հաշվարկ​ման իրականացումը հարկ վճարողի, հարկ վճարողի պաշտոնատար անձի բացակայության կամ ի հայտ եկած այլ հանգամանքների հետևանքով անհնարին դառնալն արձանագրելու կարգը սահմանելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների  և ծախսերի ավելացում կամ նվազեցում չի նախատեսվում:

ԱՄՓՈՓԱԹԵՐԹ

«ՍՏՈՒԳՄԱՆ ԿԱՄ ԱՅԼ ԿԵՐՊ ՀԱՐ​ԿԱ​ՅԻՆ ՊԱՐՏԱՎՈՐՈՒԹՅՈՒՆՆԵՐԻ ՀԱՇՎԱՐԿՄԱՆ ԻՐԱԿԱՆԱՑՈՒՄԸ ՀԱՐԿ ՎՃԱՐՈՂԻ, ՀԱՐԿ ՎՃԱՐՈՂԻ ՊԱՇՏՈՆԱՏԱՐ ԱՆՁԻ ԲԱՑԱԿԱՅՈՒԹՅԱՆ ԿԱՄ Ի ՀԱՅՏ ԵԿԱԾ ԱՅԼ ՀԱՆԳԱՄԱՆՔՆԵՐԻ ՀԵՏԵՎԱՆՔՈՎ ԱՆՀՆԱՐԻՆ ԴԱՌՆԱԼՆ ԱՐՁԱՆԱԳՐԵԼՈՒ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	Հ/Հ
	Առարկության, առաջարկության հեղինակը¸գրության ստացման ամսաթիվը, գրության համարը
	Առարկության/ առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4
	5

	1.
	ՀՀ տնտեսական զարգացման և ներդրումների նախարարություն 06.02.2017թ. N05/992-17
	Նախագծով հաստատվող հավելվածի`
1) 9-րդ կետը չի համապատասխանում ՀՀ հարկային օրենսգրքի 44-րդ հոդվածի բովանդակությանը, մասնավորապես.

Համաձայն ՀՀ հարկային օրենսգրքի 44-րդ հոդվածի ՀՀ կառավարությունը պետք է սահմանի բացառապես վաղեմության ժամկետի կասեցման ընթացակարգը և ոչ թե սահմանի հարկ վճարողի այն գործողությունները, որոնք հարկային մարմնի գնահատմամբ կրում են հարկային մարմնի աշխատանքներին խոչընդոտելու և (կամ) հարկային պարտավորությունների հաշվարկումն անհնարին դարձնելու նպատակ, ինչպես նաև այդ գործողությունների համար կիրառի վարչական պատասխանատվություն:

Այդ համատեքստում պետք է ի նկատի ունենալ, որ վարչական իրավախախտումների մասին ՀՀ օրենսգրքի 1821-րդ հոդվածով արդեն իսկ նախատեսված են այն գործողությունները, որոնք ստուգում իրականացնելու ժամանակ ստուգում իրականացնող մարմնի կողմից կարող են հիմք հանդիսանալ վարչական պատասխանատվություն կիրառելու համար:

2) 2-րդ կետի 1-ին ենթակետում առաջարկում ենք հանել «և այլն» արտահայտությունը, քանի որ այն կարող է հիմք հանդիսանալ տարընթերցումների և կամայական որոշումների կայացման համար և սահմանել սպառիչ այն դեպքերը, որոնք կհամարվեն հարկ վճարողի պաշտոնատար անձանց բացակայության հիմք:

3) 11-րդ կետում առաջարկում ենք ավելացնել հարկ վճարողի կողմից նաև էլեկտրոնային եղանակով դիմում ներկայացնելու հնարավորություն:
	Չի ընդունվել:

Ընդունվել է:
Ընդունվել է:
	Հայաստանի Հանրապետության հարկային օրենսքրով սահմանվել է, որ վաղեմության ժամկետի ըն-թացքը կասեցվում է այդ հիմքերի (կամ դրանցից որևէ մեկի) առկայու-թյունը հարկային մարմնի համա-պատասխան պաշտոնատար անձի կողմից Հայաստանի Հանրապետու-թյան կառավարության սահմա-նած կարգով արձանագրվելու պահից:
Որոշման նախագծով սահմանվում է  ստուգման կամ այլ կերպ հար​կա​յին պարտավորությունների հաշվարկման իրականացումը հարկ վճարողի, հարկ վճարողի պաշտո-նատար անձի բացակայության կամ ի հայտ եկած այլ հանգամանքների հետևանքով անհնարին դառնալն արձանագրելու կարգը:
Նախագծով հաստատվող հավելվածի 2-րդ կետի 1-ին ենթակետից հանվել է «և այլն» արտահայտությունը:

Նախագծով հաստատվող հավելվածի 11-րդ կետում գրավոր դիմում» բառերը փոխարինվել են «դիմում (այդ թվում՝ էլեկտրոնա-յին)» բառերով: 

	2.
	ՀՀ ֆինանսների նախարարություն
01.03.2017թ.
N 01/2-3/3433-17
	1. Առաջարկում ենք նախագծի նախաբանում «հոդվածը» բառը փոխարինել «հոդվածի 4-րդ մասը» բառերով:

2. Առաջարկում ենք նախագծի 1-ին կետով սահմանվող հավելվածի 1-ին կետում «կամ այլ կերպ (այդ թվում` ուսումնասիրությամբ)» բառերը փոխարինել «և (կամ) ուսումնասի​րու​թյամբ» բառերով, հաշվի առնելով այն, որ հարկային պար​տա​վորություններ կարող են առա​ջադրվել ՀՀ հարկային օրենսգրքով սահմանված ստուգ​մամբ կամ ուսումնասիրությամբ:
3. Առաջարկում ենք նախագծով կարգավորել նաև հաշվառումից հանված անհատ ձեռնարկատիրոջ մոտ ՀՀ հարկային օրենսգրքով սահմանված կարգով ստուգումների անհնարին դառնալն արձանագրելու հետ կապված հարաբերությունները, հաշվի առնելով այն, որ նախագիծը ըստ էության վերաբերում է այն հարկ վճարողներին, որոնք պետական գրանցումից (հաշվառումից) հանված չեն: 
4. Առաջարկում ենք նախագծին կից հավելվածի 3-րդ կետում սահ​մա​նել, թե նախագծի կիրառման առումով ովքեր են հանդիսանում հարկ վճարողներ:

5. Նախագծի 1-ին կետով սահմանվող հավելվածի 4-րդ կետի 1-ին պարբերության համա​ձայն, ստուգման հանձնարարագրի հրապարակումից հետո՝ մինչև ստուգումը փաս​տացի սկսելը, նույն կարգի 2-րդ կետով նախատեսված որևէ հիմքի առկայության դեպքում ստու​​գում իրակա​նաց​նող անձը հանձնարարագրի՝ հարկային մարմնի կողմից կնքված պատ​​ճենը և գրավոր ձևակերպված օրինական պահանջը պատվիրված փոuտով (uտանալու մաu​ին ծանուցմամբ) ուղարկում է հարկ վճարողին:

Միաժամանակ, նախագծի 1-ին կետով սահմանվող հավելվածի 2-րդ կետի 3-րդ և 4-րդ են​թա​կետերի համաձայն, նույն կարգի իմաստով ստուգման կամ այլ կերպ հարկային պար​տա​​վորությունների հաշվարկման իրականացման անհնարին դառնալն արձանագրելու հիմ​քեր են համարվում, մասնավորապես`

1) ստուգում իրականացնող անձանց ստուգման նպատակին և ստուգմամբ ընդգրկված հար​​ցերին առնչվող օրինական պահանջները չկատարելը,

2) ստուգում իրականացնող անձանց պահանջով ստուգման նպատակին և ստուգմամբ ընդ​գրկված հարցերին առնչվող փաստաթղթեր և տվյալներ չտրամադրելը:

Վերոգրյալի կապակցությամբ` առաջարկում ենք սահմանել, որ նախագծի 1-ին կետով սահ​մանվող հավելվածի 4-րդ կետի 1-ին պարբերությամբ նախատեսված դրույթը կիրառելի չէ ստուգում իրականացնող անձանց ստուգման նպատակին և ստուգմամբ ընդգրկ​ված հարցերին առնչվող օրինական պահանջները չկատարելու և ստուգում իրականացնող անձանց պահանջով ստուգման նպատակին և ստուգմամբ ընդգրկված հարցերին առնչվող փաս​​տաթղթեր և տվյալներ չտրամադրելու դեպքերում, հաշվի առնելով այն, որ նշյալ դեպ​քե​​րը տեղի ունենալու համար ստուգումը փաստացի պետք է արդեն իսկ սկսված լինի:

6. Նախագծի 1-ին կետով սահմանվող հավելվածի 5-րդ կետի համաձայն, ստուգումը փաստացի սկսելուց հետո նույն կարգի 2-րդ կետով նախատեսված որևէ հիմքի (բացա​ռու​թյամբ հարկ վճարողի պաշտոնատար անձանց բացակայության) առաջացման դեպքում ստու​​գում իրականացնող անձը գրավոր ձևակերպված օրինական պահանջը առձեռն ներ​կա​​յացնում է հարկ վճարողին:
Միաժամանակ, նախագծի 1-ին կետով սահմանվող հավելվածի 2-րդ կետի 2-րդ են​թա​կե​տի համաձայն, նույն կարգի իմաստով ստուգման կամ այլ կերպ հարկային պար​տա​վո​րու​թյուն​ների հաշվարկման իրականացման անհնարին դառնալն արձանագրելու հիմ​ք է համար​վում, մասնավորապես` ստուգման և (կամ) ուսումնասիրության հանձնարարագրին ծա​նոթանալուց և հանձնարարագրում ստուգման անցկաց​ման մասին ծանուցված լինելու վե​րաբերյալ նշագրում կատարելուց հրաժարվելը:

Վերոգրյալի կապակցությամբ` առաջարկում ենք սահմանել, որ նախագծի 1-ին կետով սահ​մանվող հավելվածի 2-րդ կետի 2-րդ ենթակետով նախատեսված դրույթը կիրառելի չէ ստուգման և (կամ) ուսումնասիրության հանձնարարագրին ծանոթանալուց և հանձ​նա​​րա​րագրում ստուգման անցկաց​ման մասին ծանուցված լինելու վերաբերյալ նշագրում կա​տարե​լուց հրաժարվելու դեպքում, հաշվի առնելով այն, որ տվյալ դեպքում ստուգում չի կա​րող իրականացվել:
	Ընդունվել է: 

Չի ընդունվել:

Ընդունվել է: 

Ընդունվել է:

Չի ընդունվել:


	Նախագծի նախաբանում «հոդվածը» բառը փոխարինվել է «հոդվածի 4-րդ մասը» բառերով:

Հայաստանի Հանրապետության հարկային օրենսգրքի 44-րդ հոդ-վածի 2-րդ մասւոմ նշված է «ստուգ-ման կամ այլ կերպ» արտահայտու-թյունը:
Նախագծով հաստատվող հավելվածի 3-րդ կետում ավելացվել է «հարկ վճարող» հասկացությունը: 
Նախագծի 1-ին կետով սահմանվող հավելվածի 4-րդ կետի 1-ին պարբերությամբ նշվել է  նույն կարգի 2-րդ կետի 1-ին և 2-րդ ենթակետերով նախատեսված որևէ հիմքի առկայության դեպքերը:

Հայաստանի Հանրապետության հարկային օրենսքրով սահմանված հարկային ուսումնասիրությունների տեսակների`  մասնավորապես հսկիչ գնման դեպքում  հանձնարարագրին ծա​նոթանալուց և հանձնարարագրում ստուգման անցկաց​ման մասին ծանուցված լինելու վե​րաբերյալ նշագրում կատարվում է ուսումնասիրությունն իրականացնելուց հետո:

	3.
	ՀՀ արդարադատության նախարարություն

25.05.2017թ.

N02/14/8865-17
	Որոշման նախագծով հաստատված հավելվածի 9-րդ կետում «Հայաստանի Հանրապետության» բառերից հետո նախատեսված «վարչական իրավախախտումների վերաբերյալ» բառերն անհրաժեշտ է հանել, քանի որ  վերջիններս արդեն իսկ առկա են հիշյալ կետում ՝ համաձայն «Իրավական ակտերի մասին» Հայաստանի Հանրապետության օրենքի 36-րդ հոդվածի պահանջների:
	Ընդունվել է:
	Որոշման նախագծով հաստատվող հավելվածից հանվել է 9-րդ կետը:

	4.
	ՀՀ տնտեսական զարգացման և ներդրումների նախարարություն 01.08.2017թ. 
N 05/09.1.4/7678-17
	Քննության առնելով  «Ստուգման կամ այլ կերպ հար​կա​յին պարտավորությունների հաշվարկման իրականացումը հարկ վճարողի, հարկ վճարողի պաշտոնատար անձի բացակայության կամ ի հայտ եկած այլ հանգամանքների հետևանքով անհնարին դառնալն արձանագրելու կարգը սահմանելու մասին» ՀՀ կառավարության որոշման նախագիծը (այսուհետ` Նախագիծ)` հայտնում ենք հետևյալը.
ՀՀ տնտեսական զարգացման և ներդրումների նախարարությունն իր 06.02.2017թ. №05/992-17 գրությամբ ներկայացրել էր նկատառում առ այն, որ Նախագծի հավելվածի 9-րդ կետը չի համապատասխանում ՀՀ հարկային օրենսգրքի 44-րդ հոդվածի 4-րդ մասի բովանդակությանը: ՀՀ ԿԱ պետական եկամուտների կոմիտեի կողմից ներկայացված ամփոփաթերթի համաձայն` նկատառումը չի ընդունվել:

Հարկ է նկատի ունենալ, որ ՀՀ հարկային օրենսգրքի 44-րդ հոդվածի 4-րդ մասում նշած չէ, որ ՀՀ կառավարությունը պետք է սահմանի հարկ վճարողի այն գործողությունների արձանագրումը, որը կհանդիսանա վարչական պատասխանատվության հիմք:
Միաժամանակ` հարկ է նշել, որ գործող «Հարկային մարմնի համապատասխան պաշտոնատար անձի կողմից հարկ վճարողի, հարկ վճարողի պաշտոնատար անձանց բացակայության կամ խոչընդոտող այլ գործողությունների հետևանքով ստուգման կամ այլ կերպ հարկային պարտավորությունների հաշվարկման հարկային մարմինների ձախողման փաստն արձանագրելու կարգը սահմանելու մասին» ՀՀ կառավարության որոշմամբ ևս նման դրույթ սահմանված չէ:
Հաշվի առնելով վերոգրյալը, կարծում ենք` Նախագծով կարող է սահմանվել հարկային մարմնի պաշտոնատար անձի գործողությունները խոչընդոտելու արձանագրման կարգը, սակայն այդ արձանագրության հիման վրա վարչական պատասխանատվություն կիրառելու հիմքը  պետք է սահմանվի օրենքով,  այլ ոչ թե  կառավարության որոշմամբ:
	Ընդունվել է:
	Որոշման նախագծով հաստատվող հավելվածից հանվել է 9-րդ կետը:

	5.
	ՀՀ ֆինանսների նախարարություն 
04.08.2017թ. 
N01/2-3/14171-17
	      1.ՀՀ հարկային օրենսգրքի 48-րդ հոդվածի 2-րդ մասի համաձայն, եթե անհատ ձեռ​նար​կատեր չհան​դի​սա​ցող ֆիզիկական անձը մինչև անհատ ձեռնարկատիրոջ` պետական հաշվառումից դուրս գալը չի դիմել հարկային մարմին օրենսգրքով սահմանված կարգով համալիր հար​կա​յին ստու​գում անցնելու համար, ապա հարկային մարմինն իրավունք ունի ֆիզիկական անձի մոտ օրենսգրքով սահմանված կարգով իրականացնելու համալիր հար​կա​յին ստու​գում անհատ ձեռնարկատիրոջ պետական հաշվառումից դուրս գալու օրվան հաջոր​դող երեք տարիների ընթացքում:
Հաշվի առնելով վերոգրյալը, ինչպես նաև այն, որ նախագիծը ըստ էության վերա​բե​րում է այն հարկ վճարողներին, որոնք պետա​կան գրանցումից (հաշվառումից) հանված չեն` առաջարկում ենք նախագծով կարգավորել նաև հաշվառումից հանված անհատ ձեռնար​կա​տի​րոջ մոտ ՀՀ հարկային օրենսգրքով սահմանված կարգով ստուգումների անհնա​րին դառ​նալն արձանագրելու հետ կապված հարաբերությունները։ 
2.Նախագծի 1-ին կետով սահմանվող հավելվածի 5-րդ կետի համաձայն, ստուգումը փաստացի սկսելուց հետո նույն կարգի 2-րդ կետով նախատեսված որևէ հիմքի (բացա​ռու​թյամբ հարկ վճարողի պաշտոնատար անձանց բացակայության) առաջացման դեպքում ստու​​գում իրականացնող անձը գրավոր ձևակերպված օրինական պահանջը առձեռն ներ​կա​​յացնում է հարկ վճարողին:
Միաժամանակ, նախագծի 1-ին կետով սահմանվող հավելվածի 2-րդ կետի 2-րդ են​թա​կե​տի համաձայն, նույն կարգի իմաստով ստուգման կամ այլ կերպ հարկային պար​տա​վո​րու​թյուն​ների հաշվարկման իրականացման անհնարին դառնալն արձանագրելու հիմ​ք է համար​​վում, մասնավորապես` ստուգման և (կամ) ուսումնասիրության հանձնարարագրին ծա​նոթանալուց և հանձնարարագրում ստուգման անցկաց​ման մասին ծանուցված լինելու վե​րաբերյալ նշագրում կատարելուց հրաժարվելը:
Վերոգրյալի կապակցությամբ` առաջարկում ենք սահմանել, որ նախագծի 1-ին կետով սահ​մանվող հավելվածի 2-րդ կետի 2-րդ ենթակետով նախատեսված դրույթը կիրառելի չէ ստուգման և (կամ) ուսումնասիրության (բացառությամբ հսկիչ գնման դեպքի) հանձնա​րա​րագրին ծանոթանալուց և հանձ​նա​​րա​րագրում ստուգման անցկաց​ման մասին ծանուցված լինելու վերաբերյալ նշագրում կա​տարե​լուց հրաժարվելու դեպքում, հաշվի առնելով այն, որ տվյալ դեպքում ստուգում չի կա​րող իրականացվել:

	Չի ընդունվել:

Չի ընդունվել:


	ՀՀ հարկային օրենսգրքի 4-րդ հոդվածի 1-ին մասի 11-րդ կետում տրված սահմանման համաձայն՝ հարկ վճարող է հանդիսանում նաև ֆիզիկական անձը, իսկ նախագծի հավելված 1-ի 1-ին կետի համաձայն՝ ներկայացված կարգով կանոնակարգվում են հարկային մարմնի համապատասխան պաշտոնատար անձի (այսուհետ` ստուգում իրականացնող անձ) կողմից հարկ վճարողի, հարկ վճարողի պաշտոնատար անձի բացակայության կամ ի հայտ եկած այլ հանգամանքների հետևանքով ստուգման կամ այլ կերպ (այդ թվում՝ ուսումնասիրությամբ) հարկային պարտավորությունների հաշվարկման իրականացման անհնարին դառնալն արձանագրելու հետ կապված հարաբերությունները, հետևաբար կարգի դրույթներն արդեն իսկ պարունակում են առաջարկվող կարգավորումը:

Հարկային օրենսգրքի 341-րդ հոդվածի 1-ին մասի համաձայն՝ ստուգման առաջին օր է համարվում ստուգումը փաստացի սկսելու օրը, ինչի մասին հարկ վճարողը (գործադիր մարմնի ղեկավարը) կամ նրան փոխարինող պաշտոնատար անձը (Օրենսգրքի 339-րդ հոդվածի 4-րդ մասի 1-ին կետով սահմանված դեպքում` ստուգումն իրականացնող պաշտոնատար անձը) համապատասխան գրառում է կատարում ստուգման հանձնարարագրի` հարկային մարմնի օրինակի վրա: Թեմատիկ հարկային ստուգումների անցկացման ժամանակ (այդ թվում` հանձնարարագրին ծանոթանալուց և ստանալուց հրաժարվելու դեպքում) ստուգումը փաստացի սկսելու օր է համարվում հանձնարարագիրը ծանոթացման ներկայացնելու օրը, բացառությամբ հսկիչ դրամարկղային մեքենաների կիրառման ճշտության ստուգումների, երբ գործում են Օրենսգրքի 339-րդ հոդվածի 4-րդ մասի 1-ին կետով այդ ստուգումների համար սահմանված առանձնահատկությունները: Հաշվի առնելով վերոնշյալը՝ առաջարկվող դրույթն արդեն իսկ նախատեսված է կարգում, քանի որ վերջինս վերաբերում է ստուգումը փաստացի սկսված լինելու դեպքերին: Ինչ վերաբերում է թեմատիկ ստուգումները սկսելուց հետո հանձնա​րա​րագրին ծանոթանալուց և հանձ​նա​​րա​րագրում ստուգման անցկաց​ման մասին ծանուցված լինելու վերաբերյալ նշագրում կա​տարե​լուց հրաժարվելու դեպքերին, ապա այդ իրավիճակը ենթակա է կարգավորման խոչընդոտման արձանագրման և համապատասխան վարույթի իրականացման միջոցով, քանի որ ստուգման աշխատանքներն արդեն իսկ սկսված են:    

	6.
	ՀՀ տնտեսական զարգացման և ներդրումների նախարարություն 28.08.2017թ. 
N 05/09.1.4/8558-17
	Առաջարկություններ և դիտողություններ չկան:
	
	

	7.
	ՀՀ ֆինանսների նախարարություն 
04.09.2017թ. 
N01/2-3/16030-17
	1. Հաշվառումից հանված անհատ ձեռնար​կա​տի​րոջ մոտ ՀՀ հարկային օրենսգրքով սահմանված կարգով ստուգումների անհնա​րին դառ​նալն արձանագրելու հետ կապված հարաբերությունները նախագծով կարգա​վորելու  անհրաժեշտության առումով ՀՀ ֆինանս​ների նախա​րարության առաջարկության հետ կապված ՀՀ ԿԱ ՊԵԿ-ի նկատառումների վերա​բեր​​յալ հայտնում ենք հետևյալը:
Ընդհանուր առմամբ ընդունելի է ՀՀ ԿԱ ՊԵԿ-ի դիրքորոշումը առ այն, որ նախագծում կիրառ​վում է հարկ վճարող եզրույթը, իսկ ՀՀ հարկային օրենսգրքի առումով հարկ վճա​րող է հան​դիսանում նաև ֆիզիկական անձը: Սակայն, ՀՀ ֆինանսների նախարարության առա​ջարկու​թյունը բխում է անհատ ձեռ​նար​կատեր չհան​դի​սա​ցող ֆիզիկական անձանց մոտ ստուգում անցկացնելու` ՀՀ հարկային օրենսգրքի 48-րդ հոդվածի 2-րդ մասով սահմանված դրույթի և նախագծով սահմանվող կարգավորումների տարընկալումից: Մասնա​վո​րա​պես, նախագծի 1-ին կետով սահ​մանվող հավելվածի 2-րդ կետի 2-րդ ենթակետի համա​ձայն, ստուգման կամ այլ կերպ հարկային պարտավորությունների հաշվարկման իրակա​նաց​ման անհնարին դառնալն արձանագրելու հիմք է համարվում նաև հարկ վճարողի պաշ​տո​նատար անձանց բացակայությունը: Միաժամանակ, նույն հավելվածի 4-րդ կետի համա​ձայն, հարկ վճարողի պաշ​տո​նատար անձանց բացակայության հիմքի առկայության դեպ​քում ստուգման հանձնարարագրի պատճենը ուղարկվում է հարկ վճարողին: Բացի այդ, հավելվածի 8-րդ կետի համաձայն, հարկային պարտավորությունների հաշվարկման իրա​կա​նացումն անհնարին դառնալու և (կամ)  հարկ վճարողի խոչընդոտող գործողությունների վերա​բերյալ կազմված արձանագրությունը ստորագրում է նաև հարկ վճարողի պաշտո​նա​տար անձը:

Վերոգրյալի կապակցությամբ հայտնում ենք, որ հասկանալի չէ թե հաշվառումից հանված անհատ ձեռնարկատիրոջ պարագայում ով է հանդիսանում հարկ վճարողի պաշ​տո​​նա​տար անձ: 
Հաշվի առնելով վերոգրյալը` առաջարկում ենք նախագծով հստակեցնել հաշվառումից հանված անհատ ձեռնար​կա​տի​րոջ մոտ ՀՀ հարկային օրենսգրքով սահմանված կարգով ստուգումների անհնա​րին դառ​նալն արձանագրելու հետ կապված հարաբերությունները։
2. Նախագծի 1-ին կետով սահ​մանվող հավելվածի 2-րդ կետի 2-րդ ենթակետով սահ​ման​ված կարգավորման վերաբերյալ ՀՀ ֆինանս​ների նախա​րարության առաջարկության հետ կապված ՀՀ ԿԱ ՊԵԿ-ի նկատա​ռում​ների կապակցությամբ հայտնում ենք հետևյալը:
Ըստ ՀՀ ԿԱ ՊԵԿ դիրքորոշման, ՀՀ հարկային օրենսգրքի 341-րդ հոդվածի 1-ին մասի համաձայն, ստուգման առաջին օր է համարվում ստուգումը փաստացի սկսելու օրը, ինչի մասին հարկ վճարողը (գործադիր մարմնի ղեկավարը) կամ նրան փոխարինող պաշ​տոնատար անձը (Օրենսգրքի 339-րդ հոդվածի 4-րդ մասի 1-ին կետով սահմանված դեպքում` ստուգումն իրականացնող պաշտոնատար անձը) համապատասխան գրառում է կատարում ստուգման հանձնարարագրի` հարկային մարմնի օրինակի վրա: Միա​ժա​մա​նակ, թեմատիկ հարկային ստուգումների անցկացման ժամանակ (այդ թվում` հանձնա​րա​րագրին ծանոթանալուց և ստանալուց հրաժարվելու դեպքում) ստուգումը փաստացի սկսելու օր է համարվում հանձնարարագիրը ծանոթացման ներկայացնելու օրը, բացա​ռությամբ հսկիչ դրամարկղային մեքենաների կիրառման ճշտության ստուգումների, երբ գործում են Օրենս​գրքի 339-րդ հոդվածի 4-րդ մասի 1-ին կետով այդ ստուգումների համար սահմանված առանձ​նահատկությունները: Այս առումով առաջարկվող դրույթն արդեն իսկ նախատեսված է կարգում, քանի որ վերջինս վերաբերում է ստուգումը փաստացի սկսված լինելու դեպ​քերին:

Վերոգրյալի կապակցությամբ հայտնում ենք, որ ՀՀ հարկային օրենսգրքի 339-րդ հոդ​վածի 1-ին մասի 9-րդ կետի համաձայն, հարկային ստուգումն իրականացվում է հարկային մարմնի ղեկավարի կողմից տրված գրավոր հանձնարարագրի հիման վրա, որտեղ նշվում են, մաս​նա​վորապես, ստուգման անցկացման մասին ծանուցված լինելու և ստուգումը փաս​տացի սկսելու օրվա վերաբերյալ համապատասխան գրառումներ կատարելու դաշ​տերը: Միաժա​մա​նակ, նույն հոդվածի 3-րդ մասի առաջին պարբերության համաձայն, հա​մալիր հար​կային ստուգումների հանձնարարագիրը կազմվում է երկու օրինակից և ստուգումն սկսելուց առնվազն երեք աշխատանքային օր առաջ (որը չի ներառում ստուգման անցկաց​ման մասին ծանուցման օրը) ներկայացվում է հարկ վճարողին (գործադիր մարմնի ղեկա​վա​րին) կամ նրան փոխարինող պաշտոնատար անձին՝ ծանոթացման:

Հաշվի առնելով վերոգրյալը` հայտնում ենք, որ նախքան համալիր հար​կային ստու​գումը փաստացի սկսելու օրվա վերաբերյալ հանձնարարագրում համապատասխան գրա​ռում​ներ կատարելը հարկ վճարողը (գործադիր մարմնի ղեկավարը) կամ նրան փոխարինող պաշ​տոնատար անձը պետք է ծանոթանա ստուգման հանձնարարագրին և հանձնա​րա​րագ​րում ստուգման անցկացման մասին ծանուցված լինելու վերաբերյալ նշագրում կատարի: Այսինքն ստուգումը կարող է փաստացի սկսվել ստուգման հանձնարարագրին ծանո​թա​նա​լուց և հանձնա​րա​րագ​րում ստուգ​ման անցկացման մասին ծանուցված լինելու վերաբերյալ նշագրում կատա​րե​լուց հետո միայն: Հետևաբար` համալիր հարկային ստուգումների պարա​գայում ստուգումը փաստացի սկսվելուց հետո նախագծի 1-ին կետով սահ​մանվող հավել​վածի 2-րդ կետի 2-րդ ենթակետով սահմանված` ստուգման և (կամ) ուսումնասիրության հանձնարարագրին ծա​նոթանալուց և հանձնարարագրում ստուգման անցկաց​ման մասին ծանուցված լինելու վե​րաբերյալ նշա​գրում կատարելուց հրաժարվելու դեպքը տեղի ունենալ չի կարող:

Ինչ վերաբերում է թեմատիկ հարկային ստուգումների պարագայում ստուգումը փաս​տացի սկսվելուց հետո նախագծի 1-ին կետով սահ​մանվող հավել​վածի 2-րդ կետի 2-րդ ենթակետով սահ​ման​ված դեպքը տեղի ունենալուն, ապա հայտնում ենք հետևյալը:

ՀՀ հարկային օրենսգրքի 339-րդ հոդվածի 5-րդ մասի համաձայն, հարկ վճարողի (գործադիր մարմնի ղեկավարի) կամ նրան փոխարինող պաշտոնատար անձի բացա​կա​յու​թյունը կամ ստուգման հանձնարարագիրը չստորագրելը կամ հանձնարարագիրն ստա​նա​լուց հրաժարվելը հիմք չի հանդիսանում թեմատիկ հարկային ստուգումներ չանցկացնելու համար: Հետևաբար` թեմատիկ հարկային ստուգումների դեպքում կամ ստուգման հանձնա​րա​րագրին ծա​նոթանալուց և հանձնա​րա​րագրում ստուգման անցկաց​ման մասին ծանուցված լինելու վե​րաբերյալ նշա​գրում կատա​րելուց հրաժարվելը ստուգման անհնարին դառնալու հիմք չի կարող համարվել: Միաժամանակ, ՀՀ հարկային օրենքգրքի 343-րդ հոդ​վածի 9-րդ մասի համա​ձայն, հարկ վճարողի (գոր​ծա​դիր մարմնի ղեկավարի) կամ նրան փոխարինող պաշտո​նատար անձի բացակայությունը կամ հանձնարարագիրը չստորագրելը կամ հանձ​նա​րա​րագիր ստանալուց հրաժարվելը հիմք չի հանդիսանում նույն հոդվածի 3-րդ մասի 1-ին և 2-րդ կետերով սահմանված ուսում​նա​​սի​րու​թյուն​ներ չանցկացնելու համար:

Հաշվի առնելով վերոգրյալը` առաջարկում ենք նախագծի 1-ին կետով սահ​մանվող հավելվածի 5-րդ կետում համապատասխան բացառություններ սահմանել ստուգման այն դեպքերի համար, որոնց մասով ստուգումը փաստացի սկսելուց հետո նույն հավելվածի 2-րդ կետի 2-րդ ենթակետով սահմանված հիմքը ստուգման և (կամ) ուսումնասիրության հանձնարարագրին ծանոթանալուց և հանձնարարագրում ստուգման անց​կաց​​ման մասին ծա​նուց​​ված լինելու վերաբերյալ նշագրում կատարելուց հրաժարվելը տեղի ունենալ չի կարող և այն դեպքերի համար, երբ նշյալ հիմքը ստուգման ուսում​նա​սիրության անհնարին դառնալն արձանագրելու հիմք չի կարող համարվել:
	Ընդունվել է
Ընդունվել է
	Նախագծի հավելվածում հստակեցվել է հաշվառումից հանված անհատ ձեռնար​կա​տի​րոջ մոտ ՀՀ հարկային օրենսգրքով սահմանված կարգով ստուգումների անհնա​րին դառ​նալն արձանագրելու հետ կապված հարաբերությունները։ 
Նախագծի հավելվածի 2-րդ կետի 1-ին ենթակետը լրացվել է «հարկ վճարողի (այդ թվում` հաշվառումից հանված անհատ ձեռնարկատիրոջ)» բառերով:
Նախագծի հավելվածում բացառություններ են սահմանվել ստուգման և ուսումնասիրության այն դեպքերի համար, որոնց մասով ստուգումը փաստացի սկսելուց հետո ստուգման և (կամ) ուսումնասիրության հանձնարարագրին ծանոթանալուց և հանձնարարագրում ստուգման անց​կաց​​ման մասին ծա​նուց​​ված լինելու վերաբերյալ նշագրում կատարելուց հրաժարվելը հիմք չի հանդիսանա ստուգման ուսում​նա​սիրության անհնարին դառնալն արձանագրելու համար:
Նախագծի հավելվածի 5-րդ կետը լրացվել է նոր պարբերությամբ հետևյալ բովանդակությամբ. «Սույն կետի դրույթները չեն տարածվում հարկային մարմնի կողմից իրականացվող թեմատիկ ստուգումների, հսկիչ գնման ուսումնասիրությունների վրա:»

